
				এই পাতাটির মুদ্রণ সংশোধন করা প্রয়োজন। 
অযোধ্যা প্ৰদেশ । ७zë
ভগবতীপ্ৰসাদ বাহাদুর, কে, সি, আই, ই, বলরামপুরের বর্তমান তালুকদার। মহারাজা দ্বিগ্বিজয় সিংহের সময়ই এখানে বাঙ্গালী প্রবাসের সূত্ৰপাত। সে আজ অৰ্দ্ধ শতাব্দীর কথা। ২৪ পরগণার অন্তর্গত। জয়নগর-মজিলপুর-নিবাসী বাবু গোপালকৃষ্ণ বসু সামরিক পূৰ্ত্তবিভাগে কৰ্ম্ম লইয়া আসিয়া এলাহাবাদে প্ৰবাসী হন । এলাহাবাদ কীডগঞ্জে তাহার বাস ছিল। তিনি পরে এলাহাবাদ হইতে বদলি হইয়া লক্ষ্মেী আগমন করেন। . ...
এখানে লক্ষেীপ্ৰবাসী রামগোপাল সিদ্ধান্ত মহাশয়ের সহিত তাহার বন্ধুত্ব হয়। রামগোপাল বাবু এখানকার একজন প্ৰতিপত্তিশালী ব্যক্তি ছিলেন। তিনি মহারাজ দ্বিগ্বিজয় সিংহের সহিত গোপালকৃষ্ণ বসুর পরিচয় করিয়া দেন। গোপাল বাবু পূৰ্ত্তবিভাগের কাৰ্য্যে বিলক্ষণ বুৎপত্তি লাভ করিয়াছিলেন। তিনি শীঘ্রই সরকারি কৰ্ম্ম ত্যাগ করিয়া পূৰ্ত্তবিভাগীয় জ্ঞান বুদ্ধি করিতে থাকেন। ১৮৭৮ অব্দে বলরামপুরে প্রাসাদ-নিৰ্ম্মাণ-কাৰ্য্য-সুত্রে মহারাজা কর্তৃক আহুত হইয়া গোপালকৃষ্ণ বাবু বলরামপুর গমন করেন। তঁহার কার্য্যদক্ষতায় সন্তুষ্ট হইয়া মহারাজা তাহাকে স্বীয় রাজ্যের পূর্তবিভাগীয় প্রধান কৰ্ম্মচারী নিযুক্ত করেন। ৩৫০২ টাকা পৰ্যন্ত । তঁহার বেতন হইয়াছিল । তিনি বলরামপুরের রাজপ্ৰাসাদ হইতে নগর পল্পী প্রভৃতি সুসজ্জিত নগরের স্বাস্থ্যোন্নতির সুব্যবস্থা করিতে এবং পথ, ঘাট, সেতু প্রভৃতি নিৰ্ম্মাণ করিয়া সৰ্ব্বত্র গমনাগমনের সুবিধা করিতে প্ৰবৃত্ত হইলেন। বলরামপুরের “গেষ্ট হাউস” ( Guest House, ) বা অতিথিভবন “মিসেস এনসন হাসপাতাল”, “ষ্ট্যাচু হল” (statue Hall ) “ম্যাকডালেন অফ নেজ”, “লায়াল কলিজিয়েট স্কুল” (দুই মাইল বিস্তীর্ণ), “আনন্দবাগ”, “সুন্দরবাগা”, “নূতন প্রাসাদ” প্ৰভৃতি র্তাহারই কীৰ্ত্তি। সুন্দর সুন্দর রাজপথ, নৰ্দমা, এবং মিউনিসিপ্যালিটির উন্নতি বাঙ্গালী এঞ্জিনিয়ার কর্তৃক সাধিত হইয়াছে। বলরামপুরের নূতন প্রাসাদ প্রায় পাঁচ লক্ষ টাকা বায়ে নিৰ্ম্মিত হইয়াছে। এই প্রাসাদ ७ cहै। হাউস বৈদ্যুতিক আলোক দ্বারা শোভিত করা হইয়াছে। বাঙ্গালী এঞ্জিনিয়ার বিদ্যাধর ভট্টাচাৰ্য্য জয়পুর সহরের নক্সা করিয়া দিয়া এবং তদনুসারে সুসজ্জিত কঢ়িয়া তাঙ্গাকে রাজপুতনার গৌরবস্থল ও জগদবাসীয় দর্শনীয় স্থানে পরিণত করিয়াছিলেন। উনবিংশ শতাব্দীর প্রবাসী-বাঙ্গালী গােপালকৃষ্ণ ধনু তদ্রুপ।

